
ABSTRAK

Kajian perbandingan habitat R. keithii telah dijalankan di tiga kawasan yang
terletak di Daerah Ranau. Tujuan utama kajian adalah untuk (a) niengenalpasti jenis-jenis
habitat di ketiga-tiga kawasan kajian, dan (b) menentukan perbezaan habitat R. keithii
M dua kawasan Rafflesia Conservation Garden Scheme iaitu di Kg.Kokob Baru dan
Kg.Marakau dan di Poring, Ranau. Pensampelan telah dilakukan pada Disember 2007
dan Februari 2008. Antara kaedah yang digunakan sepanjang kajian ini ialah perangkap
Sherman, fotografi dan temubual. Terdapat 16 jumlah bilangan individu telah ditangkap
yang merangkumi empat famili dan lapan spesis. Kawasan Poring mencatatkan bilangan
individu spesis paling tinggi. Sementara Kg. Marakau mencatatkan spesis terendah.
Perbezaan suhu antara kawasan hanya dalam 1-2°C. Kajian ini menunjukkan terdapat
perbezaan habitat Rafflesia dari segi jenis spesis fauna, suhu, kepadatan kanopi dan
vegetasi pada ketiga-tiga kawasan. Daripada kajian ini, maklumat tentang habitat
Rafflesia adalah berguna terutamanya kepada pihak pengurusan taman dalam usaha
memelihara dan memulihara habitat Rafflesia.



ABSTRACT

A study of habitat comparison on R.keithii was done in three sites which is
located at Ranau District. The purpose of these study are (a) to identify types of habitat
in three study sites, and (b) to determine the differences of habitats on Rafflesia. The
sampling was done on December 2007 and February 2008. Methods that had been used
are Sherman trap, photography and interviews. A total of 16 individuals had been caught
which consist of four families and eight species. Study site at Poring give the most
number of species. Whereas, Kg.Marakau shows the lowest number of species. The
differences within three sites are only at the range of 1-2°C. These study prove to show
differences habitat of Rafflesia in terms of faunas species, temperature, canopy covers
and vegetation in three study sites. From these research, informations on Rafflesia habitat

are informative especially to the park management in attempt to conserve the habitat of
Rafflesia.

BAB1

-

PENDAHULUAN

1.1  Pengenalan

Hutan hujan tropika di negeri Sabah merupakan salah satu ‘rumah’ atau tempat yang kaya
dengan kepelbagaian alam flora dan fauna yang menarik dan menakjubkan di dunia (Clarke,
2001). Rangkaian Banjaran Gunung Crocker yang meliputi hampir 70% kawasan daratan di
Negcri. Sabah serta purata hujan turun yang tinggi 1700-5100mm sepanjang tahun menjadikan
suhu persekitaran sentiasa nyaman, lembab dan sederhana sejuk sepanjang tahun. Tidak
hairanlah negeri ini mendapat gelaran “ The Land Below The Wind”- Negeri di bawah Bayu

yang diberikan oleh seorang penyelidik sains iaitu Harry Keith.

_ Kelembapan adalah tinggi selalunya berlaku pada musim hujan. Ini membolehkan

humus yang lembap dan sesuai pada Rafflesia untuk mempunyai pertumbuhan yang baik.



Pertumbuhan R. keirhii telah menjadi salah satu tarikan pelengkap kepada para pelancong
dari dalam mahupun luar negara di mana spesis ini mempunyai struktur morfologi yang menarik
terutamanya bahagian bunganya yang besar dan uniknya mempunyai wama merah yang
menyerlah. Keunikan yang dimiliki oleh spesis ini turut menarik perhatian dari para penyelidik
tempatan dan juga dari luar negara di mana mereka berminat untuk menjalankan kajian dan
penyelidikan saintifik dalam usaha meneroka dunia Rafflesia yang penuh dengan misteri dan
menakjubkan.

Disebabkan keunikannya yang tersendiri memberi perhatian kepada orang ramai untuk
memberi peluang melihat dengan mata mereka sendiri. Pembangunan industri pelancongan
semakin meningkat khususnya di Sabah. Sekaligus permintaan masyarakat terhadap keperluan
dan kemudahan terutamanya penglibatan dalam rekreasi luar yang berasaskan alam semula jadi
turut meningkat. Dari ini, serba sedikit akan memberi ancaman kepada Rafflesia jika tidak
terkawal. Tiga perkampungan yang menjadi tempat kajian ialah Kg. Kokob Baru dan Kg.

Marakau merupakan dua kawasan perlindungan yang ditubuhkan sebagai Rafflesia Conservation
Incentive Scheme dan di Poring.

Kawasan ini merupakan pemilik tanah persendirian penduduk yang tinggal di situ. Di
merata dunia bilangan Rafflesia semakin menurun disebabkan kemusnahan dan kehilangan
habitat, pencemaran dan juga degradasi sekitaran.



1.2 Justifikasi Kajian

Rafflesia keithii merupakan salah satu spesis endemik di Sabah. Kehadiran pengunjung yang
melawati serba sedikit memberi impak baik dan buruk secara langsung mahupun tidak langsung
terhadap kemandirian R.keithii. Walaubagaimanapun, tiada kajian yang terperinci yang
dilakukan sebelum ini yang berkaitan dengan kehadiran pengunjung memberi kesan ke atas
pertumbuhan dan kemandirian spesis ini belum diketahui. Kajian ke atas habitat di kawasan
perkampungan akan menyediakan satu maklumat asas yang akan dijalankan rujukan pada masa
akan datang. Maklumat berkenaan dengan habitat R.keirhii adalah penting terutamanya kepada
pihak pengurus taman sedalam merangka strategi pemeliharaan dan pemuliharaan yang sesuai
agar kemusnahan habitat R.kethii dapat dikurangkan. Di samping itu, ia juga dapat digunakan

oleh masyarakat awam untuk memahami dan mengetahui habitat Rafflesia.

13 Objektif Kajian

Objektif kajian penyelidikan dijalankan adalah seperti berikut:
a. Mengenalpasti jenis-jenis habitat di ketiga-tiga kawasan kajian.
b. Menentukan perbezaan habitat R. keithii di Rafflesia Conservation Garden Scheme

(Kg.Kokob Baru dan Kg Marakau) dan di Poring, Ranau.



14 Skop Kajian

Menggunakan kaedah-kaedah ekologi asas dan menunjukkan perbezaan habitat antara kawasan-
kawasan kajian. Akibat minat yang mendalam mengenai Rafflesia memberikan perangsang yang
kuat untuk melakukan kajian ini di samping dapat meneroka biodiversiti flora Rafflesia di
Banjaran Crocker. Lebih-lebih lagi apabila Banjaran Crocker merupakan salah satu lokasi yang

diyakini kaya dengan flora berdasarkan kedudukan di kawasan tropika.



BAB 2

ULASAN PERPUSTAKAAN

2.1 Takrif dan konsep habitat

Rafflesiaceac merupakan nama kumpulan tumbuhan famili yang mempunyai 55 spesis d@m
lapan genera. Tumbuhan dalam fam1h ini adalah parasit, tidak berakar, ketidakhadiran klogg

monoesius dan juga dioesius. Ekosistem boleh dihuraikan atau ditentukan sempadarmyq:?'l

segi keadaan persekitaran atau habitat iaitu ‘rumah’ yang dikaitkan ataupun struktur kom.?snsl
dan fungsi komponen biosisnya.

Istilah “habitat’ ataupun wilayah rumah, tempat tinggal satu kumpulan organisma hidup
yang berkaitan. Habitat dicirikan dengan cara menyatakan kemampuan berubah parameter-
parameter ekologi dan geografi yang begitu banyak termasuk latitud, tanah, julat ketinggian,
topografi, kepadatan kanopi, purata suhu dan curah hujan serta interaksi antara tumbuhan dan
haiwan (Martin, 1998).



Ia merupakan kawasan di mana haiwan dan tumbuhan tinggal dan mendapat keperluan
untuk hidup sepem makanan, air dan kawasan atau tempat untuk membiak dan membesar.
Dalam kawasan habitat ini, terdapat lagi beberapa saiz kawasan yang lcbiil kecil dan spesifik
yang dipanggil scbagai mikrohabitat. Dalam kawasan habitat, suhu, kelembapan, kadar cahaya

dan keadaan yang lain adalah berbeza daripada habitat yang lain ( Inger, 1996).

Kepelbagaian kehidupan biodiversiti tumbuhan dan haiwan sememangnya wujud dalam
setiap habitat. Ekosistem yang berkaitan mungkin sangat luas dan terdiri daripada beberapa
habitat setempat. Contohnya, R. keirhii ini merangkumi habitatnya berhampiran tebing sungai
dan juga selalunya berhampiran dengan pokok buluh. Secara umumya, taburan Rafflesia di
Sabah bergantung kepada perumah, kedudukan geografi dan ketinggian altitudnya. Mengikut
Jamili Nais, taburan Rafflesia tidak ada kaitannya dengan jenis tanah. Ini adalah kerana ia boleh

hidup pada pelbagai jenis substrat termasuk ultramafik dan tanah jenis kerangas.

Populasi Rafflesia juga boleh didapati berdekatan dengan punca air atau berdekatan
dengan tebing sungai. Ini adalah kerana keadaan yang lembap adalah sesuai untuk pertumbuhan
Rafflesia. Saiz populasi Rafflesia dalam spesis adalah berlainan dan selalunya bergantung pada

saiz perumah dan tahap kemampuan perumah tersebut untuk menyokong parasit yang
menumpang padanya.



Selalunya, semakin besar saiz perumah tersebut, semakin besar bilangan tunas bunga dan
bunga Rafflesia itu. Rafflesia keithii kurang mengeluarkan tunas bunga dalam populasi jika
dibandingkan dengan Rafflesia pricei dan Rafflesia tengku-adlini.' Mengikut beliau, ini
berkemungkinan perumah iaitu Tetrastigma tidak dapat menampung untuk memberikan nutrien
disebabkan saiz tunas bunga dan bunganya adalah terlalu besar. Bilangan tunas bunga R keithii
yang kecil dalam populasi juga bolqh diterangkan disebabkan berlakunya kawasan dorman
dalam spesis ini. Kawasan aktiviti Rafflesia boleh dikategorikan kepada tiga tempat iaitu aktif,
dorman dan pupus. Kawasan tempat yang aktif adalah kawasan di mana tunas atau bunga

Rafflesia mengembang pada waktu melawat (Jamili, 2001).

Kawasan pupus adalah tempat di mana habitatnya telah dimusnahkan atau pun
perumahnya telah mati. Dari ini, kawasan tersebut tidak lagi berkemampuan untuk mengeluarkan
tunas atau bunga Rafflesia. Manakala, kawasan dorman pula adalah tempat yang kurang aktif.
Maksudnya, pada waktu lawatan, tunas atau bunga Rafflesia tidak wujud, tetapi perumah masih
hidup dan mempunyai potensi untuk menampung tunas Rqﬁlesié di masa hadapan. Sebenamya,

tumbuhan Rafflesia ini adalah hidup pada perumahnya, hanya tidak berbunga.

Dengan yang sedemikian, sejenis tumbuhan mungkin menjadikan sesuatu habitat fizikal
tertentu lebih sesuai atau tidak begitu sesuai bagi tumbuhan yang lain (Orrock, 2003).

Pertumbuhan sesuatu spesis di tapak yang mudah dimasuki dan sesuai dari segi fizikal akan

